
Shri Lakshminrisimha Prapatti

శ్రీలక్ష్మీనృసింహప్రపత్తిః 

॥ శ్రీః  ॥
శ్రీమతే  శ్రీలక్ష్మీనృసింహ  పరబ్రహ్మణే  నమః ।

శ్రీమతే  రామానుజాయ నమః ।
శ్రీమతే  నిగమాన్తమహాదేశికాయ నమః ।

యస్యాభవద్భక్తజనార్తిహన్తుః
పితృత్వమన్యేష్వవిచార్య తూర్ణమ్  ।

స్తమ్భేఽవతారస్తమనన్యలభ్యం
లక్ష్మీనృసింహం శరణం ప్రపద్యే  ॥ ౧॥

శ్రీతాపనీయేఽప్రతిమప్రభావం  
శ్రీతైత్తిరీయేకుచరోగిరీష్ఠః     ।

ఇతీవ పక్షీన్ద్రధరాధరస్త్వం
లక్ష్మీనృసింహం శరణం ప్రపద్యే  ॥౨॥

సంవర్గ విద్యా విలసత్స్వరూపం
స్తమ్భైకడిమ్భాత్మలసత్ప్రభావమ్  ।

త్రైలోక్యసమ్పూర్ణనృసింహమూర్తిం 
లక్ష్మీనృసింహం శరణం ప్రపద్యే  ॥ ౩॥

హిరణ్యదాతారమపీన్ద్రహేతోః
హిరణ్యహన్తారమథాష్టబాహుమ్  ।

శాన్తం సతాం ఉగ్రం  అసత్సమాజే
లక్ష్మీనృసింహం శరణం ప్రపద్యే  ॥ ౪॥

సన్తోషహాసేన సదారమాయాం
వ్యాన్తాననం స్వర్ణ సటాభిరామమ్ ।

జిహ్వాధరన్యస్త రమేక్షణాన్తం
లక్ష్మీనృసింహం శరణం ప్రపద్యే  ॥ ౫॥

సఞ్చారయోగ్యాం చ పదావహన్తం
శ్రీపాదుకాం  చేఞ్చుసుతాం రమాం చ ।

సవ్యేన హస్తేన పరిష్వజన్తం
లక్ష్మీనృసింహం శరణం ప్రపద్యే  ॥౬॥

శ్రీమద్  ద్వయార్థో హ్యహమేవ సత్యం
ఇతీవ సర్వాన్ ప్రతిబోధయన్తమ్  ।

రమానృసింహన్త్వవిభక్తరూపం
లక్ష్మీనృసింహం శరణం ప్రపద్యే  ॥ ౭॥

శ్రీవేఙ్కటేశేన  వివాహకాలే
సమ్పూజితం సర్వవిధోపచారైః  ।

శ్రీశఙ్ఖచక్రాభయబాహుదీప్తం  
లక్ష్మీనృసింహం శరణం ప్రపద్యే  ॥౮॥

అహోబిలం సానుజ ఏత్య రామః
రమాహరేర్యస్య చకార పూజామ్ ।

పద్యైశ్చ  పఞ్చామృత భోగ్యశబ్దైః
లక్ష్మీనృసింహం శరణం ప్రపద్యే  ॥౯॥

సమాశ్రయార్థన్త్వపరాధివర్గే  
సమాగతే తత్ర నివృత్తవక్త్రమ్  ।

శ్రీవాక్యసన్తుష్ట  కృపార్ద్రనేత్రం 
లక్ష్మీనృసింహం శరణం ప్రపద్యే  ॥ ౧౦॥

సఞ్చారయోగ్యం ప్రసమీక్ష్యకాలం
కాలే కలౌ యస్త్వరయాఽభ్యషిఞ్చత్ ।

శ్రీవాసనామానమహో మునీన్ద్రం
లక్ష్మీనృసింహం శరణం ప్రపద్యే  ॥ ౧౧॥

సమాశ్రితానామిహ  సేవనార్థం
అహోబిలేహ్యద్యమఠే జ్వలన్తమ్ ।

సువర్ణడోలావిలసత్స్వరూపం
లక్ష్మీనృసింహం శరణం ప్రపద్యే  ॥ ౧౨॥

శ్రీవణ్శఠారాతియతీన్ద్ర   పూర్వైః

స్థానేఽభిషిక్తైర్యతిరాజచన్ద్రైః    ।
సమ్పూజితం హ్యాత్మదమాత్మదానాం

లక్ష్మీనృసింహం శరణం ప్రపద్యే  ॥ ౧౩॥
అహోబిలే గారుడశైలమధ్యే

కృపావశాత్ కల్పిత సన్నిధానమ్ ।
లక్ష్మ్యా సమాలిఙ్గితవామభాగం

లక్ష్మీనృసింహం శరణం ప్రపద్యే  ॥ ౧౪॥
లక్ష్మీనృసింహార్చన హృష్టచిత్తః 

భక్త్యైవ  వేదాన్తగురుర్యతీన్ద్రః  ।
లక్ష్మీనృసింహస్య శుభాం ప్రపత్తిం 

చక్రే జనానాం నిఖిలార్థసిద్ధ్యై   ॥ ౧౫॥
ఇతి శ్రీమద్భిః  శ్రీవణ్శఠకోప  పరాఙ్కుశయతీన్ద్ర
మహాదేశికైరనుగృహితా  శ్రీలక్ష్మీనృసింహప్రపత్తిః   సమాప్తా ।

